
Выбарчы кодэкс 
не гарантуе 
чэсных выбараў
Папраўкі да выбарчага кодэк-

су выклікаюць супярэчлівую рэ-
акцыю ў БДІПЧ АБСЕ і Венецыян-
скай камісіі Рады Еўропы, гаво-
рыцца ў супольнай заяве гэтых 
установаў. Адзначаецца, што хоць 
прынятыя сёлета папраўкі зьнялі 
шэраг недахопаў у выбарчым за-
канадаўстве Беларусі, але не гаран-
туюць правядзеньня адкрытых і дэ-
макратычных выбараў.

"Папраўкі нясуць шэраг значных 
паляпшэньняў, якія адпавядаюць 
тым рэкамендацыям, якія даваліся 
ў папярэдніх аглядах выбараў і ў 
часе адкрытых і канструктыўных 
кансультацыяў з беларускімі ўла-
дамі", – адзначыў дырэктар БДІПЧ 
АБСЕ Янез Лянарчыч. 

Разам з тым ён падкрэсьліў не-
аб ходнасьць далейшай працы  па 
паляпшэньні беларускага  вы бар-
чага заканадаўства. Напрыклад, 
растлумачыў Лянар чыч,"па тэн-
цыйны пазітыўны эфект ад шэра-
гу паправак можа быць скасаваны 
хібамі працэдуры падліку галасоў, 
якая засталася ранейшай". 

Сакратар Венецыянскай камісіі 
Рады Еўропы Томас Маркерт заявіў: 
"Якасьць будучых выбараў у Бе-
ларусі будзе залежаць ня толькі ад 
стану заканадаўчай базы, але і ад 
практычнага яе прымяненьня". 

На думку міжнародных эксьпер-
таў, для паляпшэння выбарчага  пра-
цэсу ў Беларусі неабходна спра сь -
ціць працэдуру рэ гістра цыі кан ды-
датаў і правядзеньня агі та цый най 
кампаніі, даць дадатковыя гарантыі 
па пра вядзеньні датэр міновага га-
ласаваньня, даз воліць аспрэчваць 
рашэньні Цэнтральнай выбарчай 
камісіі ў Вярхоўным судзе.

У заяве адзначаецца, што ў Бе-
ларусі адсутнічаюць крытэрыі ў 
працэдуры выбару сяброў вы-
барчых камісіяў. Асобна адзна-
чаецца, што зробленыя папраўкі 
так і не далі права назіральнікам 
сачыць за ходам галасаваньня, 
падлікам галасоў і складаньнем 
пратаколаў. 

БДІПЧ АБСЕ і Венецыянская 
камісія гатовыя і надалей спрыяць 
беларускім уладам у рэформе вы-
барчага працэсу. БДІПЧ АБСЕ такса-
ма спадзяецца, што зможа ўбачыць 
эфект ад унесеных паправак пад-
час назіраньня за прэзідэнцкімі 
выбарамі.

На сустрэчы з журналістамі 8 чэрве-
ня сябра Рады Праваабарончага цэн-
тру "Вясна" Валянцін Стэфановіч і кіраў-
нік Беларускага Хельсінскага камітэту 
Алег Гулак падсумавалі вынікі перша-
га паўгодзьдзя 2010 году ў галіне правоў 
чалавека і канстатавалі, што практычна 
ніякіх пазітыўных зьменаў у Беларусі за 
гэты час не адбылося. 

Паводле словаў Валянціна Стэ фано-
віча, выключэньнем сталі зьмены ў Вы-
барчае заканадаўства, якія, аднак, не 
паўплывалі на практыку правядзеньня 
выбараў (у дадзеным выпадку, мясцо-
вых), што не былі прызнаны празрыстымі 
і дэмакратычнымі. 

Як адзначыў юрыст, станоўчым мо -
ман там можна назваць той факт, што з 
вышэйшых уладных структураў паступіла 
ўказаньне прыняць закон аб альтэр-
натыўнай службе, у выніку чаго частко-
ва прыпынілася практыка прыцягнень-
ня да крымінальнай адказ насьці асобаў, 
якія адмаўляюцца служыць у войску з 
рэлігійных ці іншых перакананьняў. 

Валянцін Стэфановіч канстатаваў,  
 што ў Беларусі працягваецца крымі-
нальны  перасьлед грамадзянаў па палі-
тычных матывах. "Назіраецца адмоў-
ная дынаміка сітуацыі з правамі чала-
века, нашу асаблівую занепакоенасьць 
выклікаюць падзеі апошніх ме сяцаў, – 

Несуцяшальныя вынікі
Пазітыўных зьменаў у галіне правоў чалавека 
ў Беларусі не адбываецца – канстатуюць праваабаронцы

адзначыў прадстаўнік "Вясны". – Ня стала 
выключэньнем практыка крымінальнага 
перасьледу па палітычных матывах, на-
прыклад, справа Алега Сургана, які стаў 
ахвярай катаваньняў з боку супрацоўнікаў 
міліцыі і якога пазьней абвінавацілі ў тым, 
што ён укусіў міліцыянта за палец, лежачы 
на падлозе міліцэйскай машыны… Сут-
насьць справы ў гэтай сітуацыі вельмі па-
добная на справу Сяргея Парсюкевіча… 
Гэта і справа Сяргея Каваленкі, якога 
абвінавацілі ў хуліганскіх дзеяньнях за 
тое, што ён вывесіў бел-чырвона-белы 
сьцяг на навагодняй ёлцы…"

Асобна праваабаронцы адзначылі 
справу ваўкавыскіх прадпрымальнікаў 
Мікалая Аўтуховіча і Уладзіміра Асіпенкі. 
"Гэты судовы працэс прайшоў з сур’ёз-
нымі працэсуальнымі парушэньнямі, 
якія зьвязаныя з палітычнымі матывамі 
ўладаў, пра што сьведчыць надпіс на 
адным з дакументаў, што справа зна-
ходзіцца на асабістым кантролі прэзі дэнта 
Рэспублікі Беларусь, – лічыць Валянцін 
Стэфановіч. – Гэта адпавядае паняцьцю 
"палітычны вязень", якое сфармулявана 
Радай Еўропы".

Асаблівую заклапочанасьць пра ва -
абаронцаў выклікае факт працягу Бела-
русьсю практыкі выкананьня сьмяротных 
прысудаў, а менавіта расстрэлу ў сакавіку 

    (Працяг на стар. 5)

Валянцін СТЭФАНОВІЧ і Алег ГУЛАК на прэс-канферэнцыі.

10-11 чэрвеня ў Капенгаге -
не  (Данія) праходзіла канферэн-
цыя  АБСЕ з нагоды 20-й гадавіны 
падпісань ня Капенгагенскіх па-
гад нень няў. Ад беларускіх НДА на 
кан ферэнцыю запрошаны віцэ-
прэзідэнт Між народнай Федэрацыі 
правоў чалавека (FIDH), кіраўнік 
Праваабарончага цэнтру "Вясна" 
Алесь Бяляцкі. На канферэнцыі 
таксама прысутнічае афіцыйная 
дэлегацыя ад Беларусі.

Сімвалічна, што канферэнцыя 
АБСЕ праходзіць у той жа зале, 
дзе 20 гадоў таму былі падпісаныя 
Капенгагенскія пагадненьні. На 
той час гэты дакумент зьяўляўся 
ў пэўным сэнсе рэвалюцыйным. 
Гэта быў пераломны момант, калі 
некалькі цэнтральнаеўрапейскіх 
дзяржаваў абвясьцілі пра пера-
ход да дэмакратыі. Тады адбыліся 
пэўныя зьмены і ў Савецкім Са-
юзе. Гэтыя краіны сасьпелі для 

Праваабаронцы 
б'юць 
у адну кропку
11 чэрвеня праваабаронцы Ана-

толь Паплаўны і Леанід Судаленка 
накіравалі ў суд Цэнтральнага раё-
ну Гомелю скаргі па факце забаро-
ны мясцовымі ўладамі правядзень-
ня пікетаў у Міжнародны Дзень аба-
роны дзяцей 1 чэрвеня. Гомельскаму 
гарвыканкаму ў судзе давядзецца да-
казаць правамернасьць абмежавань-
ня права на свабоду правядзеньня 
мірных сходаў і свабоду выказвань-
ня свайго меркаваньня.

Праваабаронцы аспрэчваюць ня 
толькі рашэньне гарвыканкаму, але 
таксама ставяць перад судом пы-
таньне аб прызнаньні неправамер-
ным вызначэньне ў абласным цэн-
тры адзінага месца для правядзеньня 
масавых мерапрыемстваў, а таксама 
ўскладаньне на арганізатараў мірных 
сходаў грамадзянаў абавязкаў па 
заключэньні дамоваў на платнай ас-
нове з міліцыяй, медыцынай і сані-
тар най ачысткай гораду. 

"Прымаючы пад увагу той факт, 
што мірныя сходы грамадзянаў зьяў-
ляюцца адной з асноваў дзеючай 
дэмакратыі, а абарона свабоды сходаў 
неабходная для стварэньня тале-
рантнага грамадзтва, у якім могуць 
мірна суіснаваць групы з рознымі 
перакананьнямі, нормамі паводзінаў 
або прынцыпа мі, рашэньні Гомельска-
га гарвыканкаму лічым недапушчаль-
ным абмежаваньнем нашых правоў 
на свабоду выказваньня свайго мер-
каваньня і правядзеньня масавых 
мерапрыемстваў паводле артыкулаў 
23, 33 і 35 Канстытуцыі Рэспублікі Бе-
ларусь, а таксама артыкулаў 19 і 21 
Міжнароднага пакту аб грамадзянскіх 
і палітычных правах", – гаворыцца ў 
скаргах А. Паплаўнага і Л. Суда ленкі. 

Усяго ў Гомелі да Міжнароднага 
Дню абароны дзяцей, на 1 чэрвеня, 
было пададзена больш за 30 заявак 
на пікеты, але ўлады не задаволілі 
ніводнай.

10 чэрвеня Асамблея няўрада-
вых дэмакратычных арганізацыяў су-
польна з Домам правоў чалавека ў 
Вільні зладзілі брыфінг на тэму "Арты-
кул 193-1: крымінальная адказнасьць 
за дзейнасьць NGO ў Беларусі". Ме-
рапрыемства адбылося за некалькі 
гадзінаў да пачатку IV рэгіянальнага 
кангрэсу НДА, на які зьяжджаюцца 
прадстаўнікі арганізацыяў Цэнтраль на-
Усходняй Еўропы, Каўказу і Балтыі.  

"На дадзены момант у Вільні 
знаходзіцца вялікая колькасьць 
міжнародных аб’яднаньняў, таму 
мы і вырашылі напярэдадні кангрэ-
су праінфармаваць пра праблему 
існаваньня ў Беларусі крымінальнай 
адказнасьці за дзейнасьць NGO, бо 
артыкул 193.1 зьяўляецца асноўнай 
перашкодай для разьвіцьця гра-
мадзкага сектару", – распавяла ка-
ардынатарка кампаніі "Стоп 193.1!" 
Асамблеі НДА Алёна Валынец.

Паслухаць пра праблему існа-
ваньня артыкулу 193.1 прый шлі 
прадстаўнікі міжнародных арга-
нізацыяў і супрацоўнікі амба садаў. 
Усяго 24 асобы. 

Сярод выступоўцаў з беларус-
кага боку – старшыня Рабочае гру-
пы Асамблеі НДА Сяргей Мацкевіч, 
кіраўніца Выканаўчага бюро Асам-
блеі НДА Алёна Валынец, юрыст 
Юры Ча вусаў, дырэктарка Цэнтру 
прававой трансфармацыі Вольга 
Смалянка і праваабаронца Валянцін 
Стэфановіч. 

Старшыня Рабочае групы Асам-
блеі НДА Сяргей Мацкевіч выступіў 
з дакладам на тэму "Панарама бе-
ларускага грамадзянскага сектару". 
Падчас яго выступу былі агучаныя 
зьвесткі пра стан беларускага гра-
мадзкага сектару, прававыя падставы 
дзейнасьці, колькасьць арганізацыяў 
і іх асноўныя праблемы. 

Алесь БЯЛЯЦКІ: 

"Беларусь уваходзіць у групу краін-ізгояў..."
падпісаньня пакету Дэкларацыяў, якія 
гарантавалі разьвіцьцё грамадзянс-
кіх і палітычных правоў на іх тэры-
торыях. Капенгагенскія пагадненьні 
накіраваныя, у першую чаргу, на пад-
трымку правоў чалавека, дэмакратыі 
ў краінах-падпісантах.

– Трэба з сумам канстатаваць, 
 што прайшло 20 гадоў, але частка 
кра   і наў, якія засталіся спадчыньнікамі 
гэтага даку менту, у прыватнасьці 
былыя краіны СССР, абсалютна 
не выконваюць у поўным аб'ёме 
Капенгагенскія па гад нень ні. І ў гэтую 
групу краінаў-ізгояў уваходзяць, у пер-
шую чаргу, Туркменістан, Узьбекістан 
і Беларусь. Усе асноўныя Дэкларацыі, 
якія ўваходзяць у Капенгагенскія 
пагадненьні (а яны датычаць пра-
вядзеньня справядлівых і празры-
стых выбараў, незалежнай судовай 
сістэмы, мераў супраць катаваньняў 
у месцах затрыманьняў, свабоды 
сходаў, свабоды аб'яднаньняў) у 

Беларусі, напрыклад, не выкон-
ваюцца з асаблівым цынізмам. І 
вельмі сумна, што прайшло 20 гадоў, 
а Беларусь фактычна адышла ад 
Капенгагенскіх пагадненьняў. І сёнь-
няшняя прысутнасьць тут белару-
скай афіцыйнай дэлегацыі выглядае 
як нейкі зьдзек з гэтага дакументу, – 
кажа Алесь Бяляцкі.

Ён адзначае, што на сёньня ў бе-
ларускага ўраду няма палітычнай 
волі на выкананьне міжнародных 
абавязальніцтваў у галіне правоў ча-
лавека і дэмакратыі. Тым ня менш, 
падкрэсьлівае Бяляцкі, беларуская 
грамадзянская супольнасьць, пра-
ваабаронцы стаяць на шляху аба-
роны Дэкларацыяў, абвешчаных 
Капенгагенскімі пагадненьнямі.

– І мы перакананыя, што рана ці 
позна Беларусь далучыцца да выка-
наньня Капенгагенскіх пагадненьняў 
– не фармальна, а рэальна, – дадае 
праваабаронца.

Брыфінг кампаніі "Стоп 193.1!"
Алёна Валынец патлума чыла 

ідэю і зьмест кампаніі Асамблеі 
"Стоп 193.1". Кіраўніца Выканаўчага 
бюро закранула пытаньні далейшых 
планаў кампаніі, а таксама важнасьці 
ўдзелу міжнароднай грамадзкасьці 
ў дадзенай ініцыятыве. Апроч таго, 
наведнікам мерапрыемства была 
прадэманстраваная тэматычная 
мультымедыйная прадукцыя.  

Палітыка-прававы кантэкст паў-
ста ваньня артыкулу 193.1 КК акрэсь ліў 
Юры Чавусаў. У межах дадзенага вы-
ступу – аповед пра гісторыю разьвіць-
ця абмежаваньняў на дзейнасьць 
незарэгістраваных арганізацыяў у 
Беларусі і ўмовы зьяўленьня артыку-
лу 193.1. Акрамя таго, Юры Чавусаў 
прывёў канкрэтныя прыклады выка-
рыстаньня артыкулу. А менавіта былі 
ўзгаданыя справы Партнёрства і Ма-
ладога Фронту. 

Паведамленьне Вольгі Смалянкі 
датычылася зьместу і прававога 
аналізу артыкулу 193.1 КК, а такса-
ма суадносінаў гэтага дакументу з 
міжнародна-прававымі дакументамі 
і агульнапрынятымі стандартамі ў 
галіне свабоды асацыяцыяў (Усеа-
гульная дэкларацыя, нормы Рады 
Еўропы і г. д.). 

Абагульніў практыку выкары-
станьня артыкулу 193.1 Валянцін 
Стэфановіч. Праваабаронца прывёў 
статыстыку асуджаных актывістаў, 
узбуджаных крымінальных справаў 
і вынесеных папярэджаньняў па да-
дзеным артыкуле, прааналізаваў іх 
дынаміку. Ён адзначыў існыя пра-
блемы і складанасьці з рэгістрацыяў 
грамадзкіх аб’яднаньняў і палітыч-
ных партыяў.  

Завяршаючы мерапрыемства, 
арганізатары зьвярнуліся да пры-
сутных з просьбай далучацца да 
кампаніі Асамблеі "Стоп 193.1".

Злачынцы і ахвяры 
  
1 чэрвеня ў ЗАГСе Салігорску 

маці расстралянага Андрэя Жука 
Сьвятлане Жук выдалі пасьвед-
чаньне пра сьмерць сына. Пазна-
чаная дата – 18 сакавіка, у графе 
"прычына сьмерці" – прочырк. Каб 
атрымаць афіцыйную інфарма-
цыю пра выкананьне сьмяротнага 
пры суду, жанчыне давяло ся доўгі 
час абіваць парогі роз ных дзярж-
установаў, ды безвынікова. 

Сьвятлана Міхайлаўна так і не 
дачакалася адказу з МУС на свой 
запыт на імя міністра, накіраваны 
яшчэ на пачатку красавіка. Яна 
прасіла пацьвердзіць факт рас-
стрэлу сына, паведаміць дату і мес-
ца пахаваньня, а таксама патлума-
чыць прычыны прывядзеньня ў вы-
кананьне сьмяротнага прысуду на-
суперак патрабаваньням Камітэту 
ААН па правах чалавека. Але што 
яны ёй адкажуць – усё зробле-
на згодна з заканадаўствам?! Не, 
бо і нацыянальнае, і міжнароднае 
заканадаўства Рэспубліка Бела-
русь у дадзеным выпадку пару-
шыла. Папросяць прабачэньня? 
Такое і ўявіць сабе цяжка! Прась-
цей маўчаць… альбо пераводзіць 
стрэл кі з аднаго ведамства на дру-
гое. Выключная мера пакарань-
ня, ахвярай якой сталі Андрэй 
Жук разам з Васілём Юзэпчуком, 
разыграная ў вялікай палітычнай 
гульні. Таксама сьмяротнае пака-
раньне тут выступае як дэманстра-
цыя жорсткасьці і справядлівасьці 
дзяржавы. 

"Я шмат чытала пра выканань-
не прысудаў у Беларусі і іншых 
постсавецкіх краінах, як гэта ад-
бывалася ў савецкія часы. Страш-
на… што невядома, дзе паха-
ваны мой сын, што не выдаюць 
цела… крыўдна, што не змагла 
разьвітацца, абняць яго ў апошні 
раз…", – гэта словы маці, сын якой 
ўчыніў злачынства. Але дзяржава 
пакарала ня толькі Андрэя Жука, 
дзяржава таксама пакарала і яго 
родных, ня даўшы магчымасьці 
правесьці ў апошні шлях блізкага 
ім чалавека. 

Тая сакрэтнасьць, якая ство-
рана вакол вынясеньня сьмярот-
ных прысудаў і іх выкананьня, су-
пярэчыць здароваму сэнсу. Уся 
афіцыйная інфармацыя зьяў ляец-
ца недаступнай. На гэтую акаліч-
насьць асабліва зьвяртаюць ува-

Злачынцы і ахвяры 
Што стрымлівае ўлады Беларусі ад адмены сьмяротнага пакараньня?

гу прадстаўнікі міжнароднай пра-
ваабарончай арганізацыі Amnesty 
International. "Адна з праблемаў – 
гэта менавіта пакуты, якія сьмя-
ротная кара прыносіць сваякам 
вязьняў. Паводле рашэньня КПЧ 
ААН, прынятага ў 1999 годзе, са-
крэтнасьць, якой акутана сьмярот-
нае пакараньне ў Беларусі, на са-
мой справе, у дачыненьні да свая-
коў прыроўніваецца да катавань-
няў.  Яны ня могуць разьвітацца 
з родным чалавекам, не атрыма-
юць яго цела і нават яго рэчы, ня 
будуць ведаць, дзе ён пахаваны", 
– адзначае эксьперт па Беларусі 
Хэза Макгіл.

Прадстаўнікі кампаніі "Права-
абаронцы супраць сьмяротнага 
пакараньня", якая праводзіцца ў 
Беларусі з 2009 году, у сваю чаргу  12 
траўня зьвярнуліся з адпаведнымі 
запытамі пра колькасьць выне-
сеных і выкананых сьмяротных 
прысудаў з 1990 па 2009 год да 
міністра унутраных справаў, Ге-
неральнага пракурора і Старшыні 
Вярхоўнага суда.  "Пералічаныя 
дзяржустановы адказалі, што ня 
могуць прадставіць такія зьвесткі і 
параілі зьвярнуцца ў Міністэрства 
юстыцыі. Мы накіравалі запыт 
у Мінюст, але адказу пакуль не 
атрымалі", – распавяла каардына-
тар кампаніі Ірына Тоўсьцік.

Інфармацыйная кампанія Бела-
ПАН напрыканцы траўня агучыла 
колькасьць выкананых у Беларусі 
з 1985 году сьмяротных прысудаў 
– 299. У сваіх падліках журналісты 
кіраваліся інфармацыяй, здабытай 
уласнымі намаганьнямі, а таксама 
зьвесткамі Amnesty International. 

Прычапным вагонам 

Фактычна на пачатку сваёй 
неза лежнасьці беларуская дзяр-
жава пераклала адказнасьць за 
вырашэньне праблемы сьмярот-
нага пакараньня на народныя пле-
чы. Пытаньне "Ці падтрымліваеце 
Вы адмену сьмяротнай кары ў 
Рэспубліцы Беларусь?" Аляксандр 
Рыгоравіч вынес на рэферэндум 
1996 году. Між тым, падчас рэ-
ферэндуму грамадзянам краіны 
прапаноўвалася адказаць на 7 (!) 
пытаньняў. З улікам складанасьці 
фармулёвак, узроўнем пра ва вой 
культуры і інфармаванась ці на-
сельніцтва некаторыя з пы тань-
няў падаваліся дастаткова скла-
данымі. І навошта ўвогуле было 
пытацца ў бабулек: "Ці згодны Вы, 
што фінансаваньне ўсіх галінаў 
улады мусіць ажыцьцяўляцца га-
лосна і толькі з дзяржаўнага бю-
джэту?" А дзеля таго, каб заду-
рыць мазгі і прыняць новую рэдак-
цыю Канстытуцыі, якая надавала 
неабмежаваную ўладу прэзідэнту 
Беларусі. Гэта, насамрэч, было 
тады галоўным! Так яно і атрыма-
лася. 

Паводле заключэньня БХК, рэ-
ферэндум быў праведзены са шмат-
лікімі парушэньнямі, якія не дазва-
ляюць лічыць яго легітымным, а 
вынікі сапраўднымі. "9 лістапада 
1996 г., г. зн. за два тыдні да рэфе-
рэндуму, пачалося народнае гала-
саваньне без апублікаваньня кан-
чатковых тэкстаў зьменаў і дадаткаў 
да Канстытуцыі. І толькі 12 лістапа-
да выйшаў чатырохмільённым на-
кладам прэзідэнцкі праект Кансты-
туцыі. Альтэрнатыўны праект Канс-
тытуцыі, вынесены на рэферэндум 
дэпутата мі Вярхоўнага Савету, быў 
апубліка ваны толькі 21 лістапада і 
азнаёміц ца з ім выбаршчыкі прак-
тычна ня мелі магчымасьці".

Што ж тычыцца пытаньня сьмя-
ротнага пакараньня, то выносіць 
яго на рэферэндум увогуле неда-
рэчна – гэта мусіць быць воля дзяр-
жавы. Як вядома, іншыя краіны 
Еўрасаюзу кіраваліся менавіта 
такім прынцыпам, бо людзьмі кіру-
юць у першую чаргу ўсё ж пачуцьці, 
эмоцыі. 

"Ні ў адной краіне сьвету сьмя-
ротнае пакараньне не было ўве-
дзена па выніках рэферэндуму. 
Гэта вельмі дзіўна. І ўвогуле немаг-
чыма ў гэтым пытаньні спасылац-
ца толькі на меркаваньне людзей. 
Людзі часта абараняюць сьмярот-
нае пакараньне, таму што ў іх існуе 
памылковае ўяўленьне аб тым, што 
гэта самы просты спосаб змагацца 
са злачыннасьцю. Але пакарань-
не сьмерцю ў краіне толькі спрыяе 
жорсткасьці паміж людзьмі, таму 
што гэта ўзаконеная помста. А ўрад 

Кіраўніцтва Беларусі дэманстрацыйна не жадае рабіць 
крокі насустрач Еўропе ў пытаньні адмены сьмяротнага 
пакараньня ці ўвядзеньня мараторыю на яго выкананьне. 
Пры гэтым, вышэйшыя чыноўнікі неаднаразова заяўлялі, 
што час нібыта сасьпеў, аднак замест кроку 
наперад робіцца два назад. Чаму? Каб падкрэсьліць 
сваю непахіснасьць, цьвёрдасьць у прыманьні 
ўласных рашэньняў, а не з улікам аказваемага ціску.

    (Працяг на стар. 6)

Суд Ленінскага раёну Менску 
9 чэрвеня разгледзеў справу па 
пазове прарэктара Гомельскага  
дзяржаўна га ўніверсітэту імя Ф. Ска -
рыны Сяргея Ханені да "Народ-
най волі". Падставай для яго ста-
ла перадрукоўка артыкулу "Канды-
даты прад'явілі зарплаты" з сай-
ту грамадзянскай кампаніі "Гава-
ры праўду". У им зьмяшчалася 
інфармацыя пра тое, што гадавы за-
робак сп. Ханені склаў 193 мільёны 
рублёў, а гэта ў 7 разоў болей, чым 
заробкі ягоных калегаў. Насамрэч 
гэта быў гадавы даход прарэктара. 
За гэтую недакладнасьць апошні 
папрасіў заплаціць яму 95 з пало-
вай мільёнаў рублёў. 

Іосіф Сярэдзіч у судзе распавёў, 
што пасьля публікацыі Сяргей Хане-
ня зьвярнуўся ў рэдакцыю з патраба-
ваньнем абвяржэньня інфармацыі. 
Апроч таго, ён папрасіў пералічыць 
яму на рахунак 10 мільёнаў рублёў, 
патлумачыўшы, што гэта кампенса-
цыя маральнай шкоды. Пасьля таго 
як газета апублікавала абвяржэньне, 
але грошы пералічваць адмовілася, 
сп. Ханеня зьвярнуўся ў суд, але ця-
пер сума кампенсацыі ўзрасла да 95 
з паловай мільёнаў рублёў. 

перажываць вось менавіта на тую 
суму, якая была акрэсьлена ў маёй 
заяве ў суд. Не 95 мільёнаў, а 95 
мільёнаў і 500 тысячаў. Мы будуем 
Беларусь. Гэта цяжка рабіць, але 
кожны павінен быць прафесіяна-

да  каз валі ў судзе, што ніякай ма-
ральнай шкоды публікацыя прарэк-
тару не на нес ла. 

Судзьдзя Ленінскага суда Вера 
Тупік адмовіла сп. Ханеню і патлума-
чыла, што газетная нататка не зьня-
важыла ягоны гонар. 

Іосіф Сярэдзіч выказаўся пась-
ля суда: "На душы нейкі горкі асадак. 
Асадак ад таго, што ў нас ёсьць яшчэ 
такія людзі, якія думаюць не пра тое, 
каб сапраўды была ў нас дэмакратыя, 
свабода слова… Але кіруюцца зусім 
іншымі мэтамі. Меркантыльнымі. Што 
значыць спагнаць з газеты 95 мільё-
наў? І за што?! Альбо ўльтыматум: 
пералічы мне на рахунак 10 мільёнаў. 
Сёньня 10, а заўтра папросіш яшчэ 30 
мільёнаў… І адкуль я ведаю, чый гэта 
рахунак. Можа, гэта нейкага бандыцка-
га аб’яднаньня. Вельмі балюча, што гэ-
тым займаецца чалавек, які выхоўвае 
нашу моладзь". 

Намесьнік старшыні БАЖ Ан дрэй  
Аляксандраў быў на судзе: "Дзяр-
жаўныя службоўцы бачаць трэнды, 
якія задаюць іх кіраўнікі, кіраўнікі дзяр-
жавы, першыя асобы. Яны папросту 
адчуваюць і бачаць, што незалежная 
прэса, незалежныя журналісты абса-
лютна безабаронныя. Яны лічаць, што 
яны беспакараныя, што ёсьць лёгкі 
сродак, каб абагаціцца. Памеры па-
зову папросту астранамічныя. Яны ня 
сумяшчаюцца ні са здаровым сэнсам, 
ні з бюджэтамі рэдакцыяў".

"Народная Воля" выйграла суд

Чарговае папярэджаньне...
2 чэрвеня Міністэрства інфармацыі вынесла трэцяе па ліку папярэджаньне 

"Народнай волі". Папярэднія Міністэрства інфармацыі вынесла ў лістападзе і 
сьнежні мінулага году. Папярэджаньне датычыцца серыі публікацый Ільлі Ко-
пыла "Нябышына. Вайна", якая друкавалася ў газеце ў сакавіку 2010 году.

Спасылаючыся на заключэньне Інстытуту гісторыі Нацыянальнай акадэ-
міі навук Беларусі, Мінінфармацыі сьцьвярджае, што шэраг прыведзеных у 
публікацыях гістарычных зьвестак не адпавядае рэчаіснасьці.

"Распаўсюд няпэўнай інфармацыі, якая дыскрэдытуе партызанскі рух у 
Беларусі, дзеяньні Чырвонай Арміі ў перыяд Вялікай Айчыннай вайны", ста-
ла прычынай правядзеньня грамадзянамі пікетаў, а таксама новых праяваў 
негатыўнай грамадзкай рэакцыі", – такі тэкст папярэджаньня, апублікаванага 
на сайце Беларускай асацыяцыі журналістаў.

лам і прафесійнасьць – гэта адказ-
насьць". 

Прадстаўнік грамадзкасьці Гары 
Па га няйла і адвакатка сп. Сярэ дзіча 

У судзе Сяргей Ханеня казаў, 
што з-за публікацыі ён вымушаны 
быў на працы тлумачыць на сходзе 
сваім калегам, адкуль у яго такія гро-
шы. Яму давялося расказаць, што 
ён прадаў кватэру сваёй маці. Апроч 
таго, паводле сп. Ханені ён пацярпеў 
шкоду і як кандыдат у дэпутаты мяс-
цовага савету. Рэпліку рэдактара 
Іосіфа Сярэдзіча пра тое, што ён 
быў адзіным кандыдатам у сваёй 
акрузе, ён пакінуў па-за ўвагай. 

Сяргей Ханеня патлумачыў: 
"Спра  ва ня ў суме. Тое, што было 
мной акрэсь лена, гэта сімвалічная 
сума. Я ўжо тлу мачыў у судзе, 
што гэта заробак, які я быццам бы 
атрымліваю за месяц. А насамрэч 
"Народная воля" вымусіла мяне 

Гары ПАГАНЯЙЛА і Іосіф СЯРЭДЗІЧ.

У зале суда. (Зьлева  – Сяргей Ханеня).

Ф
от

а 
 s

va
bo

da
.o

rg

Ф
от

а 
 s

va
bo

da
.o

rg



5
  
o

p
`
b
`
 m

`
 b

n
k
~

 
  

o
!
=
"
=
=
K
=
!
%
…
÷
/

 K
þ

ë
å
2.

…
ü

Ф
ак

ты

№11 (272)

Андрэя Жука і Васіля Язэпчу ка насу-
перак працэдуры ААН № 92,  якая была 
распачата Камітэтам па правах чала-
века ААН і пра якую быў уведамлены 
беларускі ўрад. "Гэта прыкры факт, 
што Беларусь проста дэманстрацый-
на ігнаруе свае міжнародныя абавя-
зацельствы, якія яна на сябе ўзяла, 
прызнаўшы кампетэнцыю Камітэту па 
правах чалавека ААН", – падкрэсьліў 
Валян цін Стэфановіч. Ён нагадаў, 
што нядаўна Гарадзенскі абласны суд 
вынес яшчэ два сьмяротныя прысу-
ды, якія зараз у касацыйным парад-
ку абскарджваюцца ў Вярхоўным су-
дзе Беларусі. 

Праваабаронца таксама зьвяр-
нуў увагу на тое, што ў краіне можа 
аднавіцца практыка прымяненьня 
артыкулу 193.1 Крымінальнага ко-
дэксу за дзейнасьць ад імя неза-
рэгістраванай арганізацыі. Пры гэ-
тым удзельнікі прэс-канферэнцыі 
адзначылі, што ў апошнія месяцы 
ва ўладных структурах спыніліся 
ўсе размовы як пра ўвядзеньне ма-
раторыю на сьмяротнае пакарань-
не, так і пра адмену артыкулу 193.1 
КК РБ. 

Паводле словаў Алега Гула-
ка, адным з накірункаў працы бе-
ларускіх праваабаронцаў, адным з 

Несуцяшальныя вынікі
інструментаў паляпшэньня сітуацыі 
з правамі чалавека ў Беларусі зьяў-
ляецца выкарыстоўваньне між на-
родных механізмаў абароны пра-
воў чалавека. "На жаль, бела рускія 
ўлады ня маюць звычкі слухаць 
праваабаронцаў і карыстацца іх 
парадамі", – сказаў кіраўнік БХК.

"Мы жывем у становішчы і ў той 
час, калі сітуацыя з правамі чала-
века вельмі моцна палітызаваная. 
З аднаго боку, гэта вельмі добра, бо 
гэта сьведчыць, што правы чалавека 
сёньня – сур’ёзны, неад’емны чыньнік 
міжнароднай палітыкі. З іншага боку, 
палітызаванасьць замінае вырашаць 
гэтыя праблемы, таму што ўлады ба-
чаць у гэтым пагрозу свайму заха-
ваньню, і такім чынам гэтая сістэма 
мяняецца ня так хутка, як нам бы 
таго хацелася", – адзначыў старшы-
ня БХК. 

Па словах сябра Рады Правааба-
рончага цэнтру "Вясна" Валянціна 
Стэфановіча, з набліжэньнем прэзі-
дэнцкіх выбараў дзеяньні ўладных 
структураў у дачыненьні, у тым ліку, і 
да незалежных СМІ і журналістаў бу-
дуць рабіцца больш жорсткімі. 

"Выклікае занепакоенасьць указ 
прэзідэнта адносна рэгуляваньня 
дзейнасьці Інтэрнэту, тое, што мо-
гуць быць заблакаваны сайты, якія 

ўлады палічаць экстрэмісцкімі, – 
адзначыў юрыст. – Мы ўжо бачылі 
практыку спробаў прызнаньня ў су-
довым парадку асобных выданьняў 
экстрэмісцкімі, я маю на ўвазе 
часопіс "ARCHE", газету "Сва-
бода"… І ў зьвязку з гэтым няма 
гарантыяў, што заўтра сайты "Вяс-
ны", "Хартыі", "БХК", іншыя сайты 
ня будуць прызнаны экстрэмісцкімі 
і ня будуць заблакаваны. Апошнія 
тэндэнцыі мяне вельмі турбуюць, 
асабліва падзеі, зьвязаныя з пе ра-
трусамі ў межах гэтак званай кры-
мінальнай "паляўні чай справы" у 
журналістаў "Народнай волі" Сьвят-
ланы Калінкінай і Марыны  Коктыш, 
"Хартыі’97" Натальлі Радзінай, 
карэспандэнткі расейскай "Новой 
газеты" Ірыны Халіп з канфіскацыяй 
маёмасьці, з допытамі іх фактычна 
як падазраваных, хаця фармальна 
яны знаходзяцца ў статусе сьведкі. 
Але калі даецца загад узламаць 
у сьведкаў электронную  пошту і 
скайп, то відавочна, што сьледзтва 
хоча нешта знайсьці, і фактычна 
гэта азначае, што журналістаў у не-
чым падазраюць". 

"Гэта незаконныя дзеяньні, зло-
ў жы ваньні органамі, якія вядуць 
сьледзтва, сваімі працэсуальнымі 
паўнамоцтвамі", – падкрэсьліў стар-
шыня РПГА "Беларускі Хельсінскі 
камітэт" Алег Гулак. "Гэтыя злоўжы-
ваньні робяцца насуперак інтарэсам 
асобы".

    (Пачатак на стар. 1)

4 чэрвеня ў судзе Цэнтральна-
га раёну Гомелю быў агучаны пры-
суд па крымінальнай справе су-
праць актывіста партыі "Белару-
ская хрысьціянская дэмакратыя" 
Яўгена Якавенкі. Судзьдзя Тацьця-
на Швец пакарала Яўгена Якавенку 
"за ўхіленьне ад вайсковай службы" 
адным годам абмежаваньня волі з 
накіраваньнем ва ўстанову адкрыта-
га тыпу. Да ўступленьня судовага ра-
шэньня ў сілу Яўген Якавенка застаец-
ца пад падпіскай аб нявыезьдзе. І сам 
актывіст, і яго адвакат Яўген Грабоўскі 
з прысудам ня згодныя і заявілі, што 
будуць яго абскарджваць.

Яўген Якавенка працяглы час 
матываваў нежаданьне пра ходзіць 
вайсковую службу сваімі пацы фісц-
кімі перакананьнямі. Таксама ён 
патрабаваў, каб позвы з ваенкама-
ту прадастаўляліся яму на адной з 
дзяржаўных моваў – па-беларуску. 
Суд высьвятляў розныя акалічнасьці 
гэтай справы. І адзін з дзён працэ-
су быў цалкам прысьвечаны высь-
вятленьню менавіта перакананьняў 
Яўгена Якавенкі – то бок, чаму ён не 
жадае служыць у войску. Але ў выні-
ку судзьдзя не дала ніякай ацэнкі 
гэтаму асьпекту, а паклала ў асно-
ву прысуду фармальны склад зла-
чынства – тое, што ён "сістэматычна 
ўхіляўся ад яўкі ў ваенкамат па по-
звах і неаднаразова падвяргаўся 
прымусовым прыво дам". Хаця ў ма-
тэрыялах справы пісьмова аформ-
леных прыводаў няма. 

За працэсам назіралі гомельскія 

праваабаронцы Анатоль Паплаўны і 
Леанід Судаленка.

"Я лічу, што дзяржава не выкон-
вае свае абавязкі – каб справавод-
зтва, у тым ліку і ў ваекамаце, вяло-
ся і на дзяржаўнай беларускай мове, 
чаго патрабаваў прызыўнік. І вось  
мы пабачылі, што свае праблемы 
дзяржава перакладае на шараговых 
грамадзянаў, у дадзеным выпадку на 
прызыўніка", – дзеліцца сваім мерка-
ваньнем А. Паплаўны.

Л. Судаленка адзначае, што вель мі 
зьдзіўлены прысудам: "Па тра баваньні 
Я. Якавенкі цалкам адпавядаюць кан-
стытуцыйным гарантыям кожнаму гра-
ма дзяніну Бела русі карыстацца адной 
з дзяржаўных моваў, а таксама рэалі-
заваць права на альтэрнатыўную вай-
сковую службу. Я мяркую, што вышэй-
стаячая судовая інстанцыя адменіць 
гэты несправядлівы прысуд.

Праваабарончы цэнтр "Вясна" 
ў той жа дзень, 4 чэрвеня, праін-
фармаваў Amnesty International пра 
прысуд, вынесены Яўгену Якавенку. 
Юрыст Валянцін Стэфановіч акцэн-
туе ўвагу на значнасьці гэтай спра-
вы: "Мы як праваабаронцы заўсёды 
падкрэсьлівалі, што абавязак службы ў 
войску ня носіць абсалютны характар. 
І чалавек паводле сваіх перакананьняў 
– а яны могуць быць розныя, ня 
толькі рэлігійныя, але і пацыфісцкія, і 
палітычныя, і іншага характару – можа 
прайсьці альтэрнатыўную службу. 
Гэта права замацавана ў Канстытуцыі 
Рэспуб лі кі Беларусь, і тое, што ў краіне 
няма адпаведнага закону – не віна 

чала века. Таму мы праінфармавалі 
Amnesty International, заклікалі ўзьняць 
гэтае пытаньне і, па магчымасьці, 
тэрмінова арганізаваць кампанію па 
адмене прысуду, вынесенага Яўгену 
Якавенку.

9 чэрвеня адвакат Яўгена Яка-
ве нкі азнаёміўся з копіяй прысу-
ду. Каментуючы дакумент, адвакат 
палітпрызыўніка Яўген Грабоўскі 
адзначыў, што прысуд фактычна 
перапісаны з пракурорскай паста-
новы аб новым прад’яўленьні абві-
навачаньня Якавенку і ніякіх но вых 
аргументаў судзьдзя не прыво дзіць. 
У дзеяньнях прызыўніка, на дум-
ку адваката, не было ні аб’ектыў-
ных, ні суб’ектыўных прыкметаў 
крымінальнага злачынства і таму за-
раз рыхтуецца касацыйная скарга на 
рашэньне суда Цэнтральнага раёну.

Год "хіміі" замест альтэрнатыўнай службы

Яўген ЯКАВЕНКА.

павінен дзейнічаць ня з помсты, 
а з правасудзьдзя", – упэўнена 
прадстаўніца міжнароднай пра-
ваабарончай арганізацыі Amnesty 
International, эксьперт па Беларусі 
Хэза Макгіл. 

Амбасадар Францыі ў Рэспублі-
цы Беларусь Мішэль Рэнеры выка-
заў меркаваньне, што рэферэндум 
не зьяўляецца вышэйшым выра-
жэньнем дэмакратыі. "Бо вельмі 
многія тэмы з тых, што выносяц-
ца на рэферэндум, занадта маш-
табныя і складаныя, каб звычайны 
грамадзянін быў дастаткова дась-
ведчаны і меў свой пункт гледжань-
ня, які можна было б выказаць пад-
час рэферэндуму". 

Сп. Рэнеры згодны з тым, што 
рэакцыяй чалавека, які згубіў свай-
го роднага ці блізкага, можа быць 
жаданьне адпомсьціць. "Аднак 
гэта зусім не прычына дзеля таго, 
каб помста  стала легальнай нор-
май у  сучаснай заканадаўчай сіс-
тэ ме. Пар ламентары дзеля таго 
і абіраюцца, каб цьвяроза пра-
аналізаваць сітуа цыю і дазволіць 
закону ўзяць вяршынства над эмо-
цыямі. Менавіта па гэтай прычыне 
ў Францыі падобнага роду пытаньні 
разглядае парламент на рэгуляр-
ных паседжаньнях на працягу году", 
– сьцьвярджае амбасадар.  

Рулявы выбірае 
іншы 
накірунак 

Насамрэч, беларускія ўлады ўсё 
добра разумеюць, але гавораць 
адно і тое ж: сьмяротнае пакарань-
не – мера часовая і ў персьпекты-
ве будзе адменена. Яны робяць 
выгляд, што вывучаюць "шматба-
ковую і надзвычай складаную" пра-
блему, вырашэньне якой залежыць 
ад розных фактараў – эканамiчных, 
палiтычных умоваў, крымiнагеннай 
сiтуацыi, духоўна-маральнага і 
рэлiгiйнага асьпектаў. 

У 2002 годзе напярэдадні пра  вя-
дзеньня парламенцкiх слу хань няў 
на тэму "Палiтыка-пра ва  выя пра-
блемы адмены сьмяротнага пака-
раньня ў Рэспублiцы Бела русь" у га-
зеце "Звязда" друка валася інтэрв'ю 
з намесьнiкам Старшыні Палаты 
прадстаўнiкоў Нацыянальнага сходу 
Рэспублiкi Беларусь Уладзiмiрам Ка-
наплёвым. Ён яшчэ тады зазначыў, 
што зьнешнепалiтычны асьпект пра-
блемы (адмена сьмяротнага пака-
раньня як адна з умоваў уступлень-
ня дзяржавы ў Савет Еўропы) ня 
можа i не павiнен быць вырашаю-
чым пры вызначэньнi пазiцыi па гэ-
тым пытаньні. 

Сп. Канаплёў ведаў, што нават 
у такой краiне, як Францыя, выка-
рыстаньне сьмяротнага пакараньня 
было забаронена валявым рашэнь-
нем прэзiдэнта Мiтэрана, у той час 
як большасьць насельнiцтва выка-

залася за яго захаваньне. "Можна 
не сумнявацца, што сьмяротнае па-
караньне ў персьпектыве будзе ад-
мененае ў Беларусi. Аднак гэта трэ-
ба зрабiць так, каб у далейшым аб 
гэтым не шкадаваць, – канстатаваў 
сп. Канаплёў. 

І вось ўжо каторы год цягнецца 
валакіта. Прынцыповая пазіцыя За-
хаду не знаходзіць водгуку ў бела-
рускага кіраўніцтва. Патрабаваньне 
далучыцца да адмены сьмяротнай 
кары сьледам за іншымі народамі 
Еўропы прагучала ў лістападзе 
2006 году як адна з 12 умоваў ЕС. 
Летам 2009 году Парламенцкая 
Асамблея Савету Еўропы прыняла 
рашэньне вярнуць Беларусі статус 
сьпецзапрошанага, прыпынены з 
1997 году, толькі пасьля ўвядзеньня 
мараторыю на сьмяротнае пака-
раньне. Акрамя гэтага ўвядзеньне 
мараторыю зьяўляецца адной з 
умоваў адмены візавых санкцыяў 
у дачыненьні да высокіх беларускіх 
чыноўнікаў, якія ЕС працягнуў да 
кастрычніка 2010 году.

Тым часам у адказ гучаць усё 
тыя ж словы – вывучаем, дась-
ледуем і г. д., ніякіх рэальных 
крокаў няма, акрамя стварэнь-
ня летась рабо чай парламенцкай 
групы па вывучэньні магчымасьці 
ўвядзеньня мараторыю на сьмя-
ротнае пакараньне. Вынікі яе працы  
грамадзкасьці невядомыя. Стар-
шыня камісіі па заканадаўству і су-
дова-прававых пытаньнях Пала ты 
прадстаўнікоў Нацыянальнага схо-
ду Мікалай Самасейка заявіў, што 
пры прыняцьці рашэньня, зьвяза-
нага з выкарыстаньнем  сьмяротнай 
кары, павінны ўлічвацца ўсе факта-
ры: палітычная воля, між народныя 
дамовы, грамадзкая думка. "Мерка-
ваньне Еўрасаюзу будзе ўлічвацца, 
але ня стане вызначальным", – 
падкрэсьліў ён.

Хіба нельга было за столькі 
гадоў вывучыць праблематыку, між-
на родную практыку і г. д.? Вядома, 
можна, калі б была адмашка самага 
галоўнага прыхільніка захаваньня 
выключнай меры пакараньня. Але 
Лукашэнка так апроста не здаецца! 
І мае на гэта свае прычыны – ён не 
жадае  рабіць яўных саступак, па-
першае, і чакае зручнага моманту, 
па-другое. 

Упартае нежаданьне ўраду Бе-
ла русі вырашыць праблему сьмя-
ротнага пакараньня кіраўнік Пра-
ваабарончага цэнтру "Вясна", віцэ-
прэзідэнт Міжнароднай федэрацыі 
правоў чалавека (FIDH) Алесь 
Бяляцкі зьвязвае з ідэалагічнымі 
перакананьямі і псіхалагічнымі 
асаблівасьцямі прэзідэнта краіны. 
На думку праваабаронцы, акра-
мя фактару повязі з рэферэнду-
мам 1996 году, дзе сьмяротнае па-
караньне было "прычапным вагон-
чыкам, які фактычна завуаляваў 
больш істотныя для беларускіх 
уладаў пытаньні", у дадзенай сіту-

ацыі на першы план выходзяць 
не рацыянальныя  тлумачэньні, а 
больш са сферы ідэалогіі, са сфе-
ры асабістых прыхільнасьцяў і па-
чуць цяў кіраўніка дзяржавы.

"Мне падаецца, што сёньняш-
няе кіраўніцтва Беларусі бачыць 
у адмене сьмяротнага пакараньня 
больш страту ідэалагічнага парад-
ку, бо яно ўвайшло ў пералік такіх 
пэўных ідэалагемаў, якія паказва-
юць людзям фармат гэтай улады і 
фармат адносінаў да злачынстваў. 
Гэта такі ясны пасыл, зразумелы 
для простых людзей, што мы жор-
стка змагаемся са злачынцамі і мы 
не дадзім ім ніякага дараваньня. 
Пасыл, які пайшоў, мабыць, яшчэ 
са сталінскіх часоў. Гэтае шырока-
маштабнае змаганьне з ворагамі 
народу цяпер, урэшце рэшт, пе-
райшло ў змаганьне са злачынца-
мі, але тым ня менш сувязь для 
мяне тут відавочная. Адным сло-
вам,  – рэзюмаваў Алесь Бяляцкі 
– гэтая ідэалагема знаходзіцца ў 
базе прыярытэтаў сёньняшняй ула-
ды нараўне з чырвона-зялёным 
сьцягам, гімнам, савецкімі назвамі 
вуліцаў, таму Лукашэнку так цяж-
ка адмовіцца ад сьмяротнага па-
караньня". 

Лідэр АГП Анатоль Лябедзька 
лічыць, што беларускія ўлады хо-
чуць, каб перад імі ніхто ніколі ня 
ставіў ніякіх пытаньняў. "Ня хочуць 
браць на сябе ніякіх абавязкаў. Хо-
чуць нешта атрымліваць, а ўзамен 
не даваць нічога. Фактар, хутчэй 
за ўсё, псіхалагічны – ня хоча Лу-
кашэнка пераходзіць бар’ер, які ён 
не пераходзіў 15 гадоў", – мяркуе 
апазіцыйны палітык.

Палітолаг, аналітык Беларус ка -
га інсты туту стратэгічных дасьледа-
ваньняў (BISS) Дзяніс Мельянцоў 
мяркуе, што беларускі бок не жадае 
рабіць саступку ў гэтам пытаньні, 
бо асьцерагаецца, што такі крок 
будзе ўспрыняты ў Брусэлі і іншых 
заходніх палітычных цэнтрах як сла-
басьць, і яшчэ горш, калі гэтак будзе 
думаць беларускі электарат і бела-
руская наменклатура". Да таго ж, на 
думку аналітыка, паўнавартаснае 
сяброўства ў Са веце Еўропы не 
зьяўляецца прыярытэтам і жада-
най мэтай беларус кіх уладаў, а 
дзеля атрыманьня статусу сьпецы-
яльна запрошанага адмена сьмя-
ротнага пакараньня ўспрымаецца 
кіраўніцтвам краіны як занадта 
вялікая саступка. "Тым больш, што 
паляпшэньне іміджу краіны ўжо 
пасьпяхова рэалізавана праз іншыя 
інструменты – Усходняе партнёр-
ства і дыялог з ЕС у цэлым, – ад-
значае Мельянцоў. –  Таму сьмя-
ротнае пакараньне, як важнае для 
еўрапейскага гарамадзкага мерка-
ваньня пытаньне, застаецца  тым 
"таварам", які можна будзе больш 
выгодна "прадаць" у больш спры-
яльнай для беларускага кіраўніцтва 
сітуацыі".

Злачынцы і ахвяры 
    (Пачатак на стар. 3)

У Менску на плошчы Бангалор 
3 чэрвеня прайшоў пікет супраць 
алкагалізму і наркаманіі. Санкцы-
янаваны Мінгарвыканкамам пікет 
арганізавала моладзевае грамадз-
кае аб’яднаньне "Правы альянс". 
Каля 30 чалавек сталі ў парку Дружбы 
Народаў ля праезнай часткі вуліцы 
Багдановіча. Яны трымалі расьцяжкі 
з лозунгамі "За здаровы лад жыцьця" і 
расьцяжку "Спыніць дурдом", на якой 
быў выяўлены знак "стоп" і макавая 

1 чэрвеня беларускія аўтааматары 
распачалі грамадзянскую кампанію 
пад назвай "Стоп-бензін. Мы – ня 
дойныя каровы". Уладальнікі аўто 
пратэстуюць супраць высокіх коштаў 
на паліва, якія сёлета ўзрасталі ўжо 
тры разы. Арганізатары грамадзян-
скай кампаніі "Стоп-бензін" заклікалі 
з 1 па 4 чэрвеня заехаць на АЗС, 
якія належаць беларускаму нафтава-
му канцэрну "Белнафтахім", заліць у 
бак свайго аўто ня больш як 2 літры 
паліва ды абавязкова ўзяць у апера-
тара АЗС квіток. А 4 чэрвеня, на думку 
ўдзельнікаў акцыі, варта ўвогуле бай-
катаваць усе заправачныя станцыі, 
скарыстаўшы для перамяшчэньня 
грамадзкі транспарт. 

Паводле словаў аднаго з каарды-
натараў грамадзянскай кампаніі 
"Стоп-бензін" Канстанціна Міхайла-
ва, аўта аматары ня маюць на мэце 
нанесьці эканамічную шкоду дзяр-
жаве, у якой жывуць, а проста хо-
чуць зьвярнуць на сябе ўвагу, дама-
гаюцца павагі і ўцямных адказаў на 
свае пытаньні. 

Акцыя пратэсту аўтааматараў 
не абмяжоўваецца толькі Менскам. 
Кампанія "Стоп-бензін" стала агуль-
набеларускай: яе падтрымалі ва ўсіх 
абласных цэнтрах і буйных гарадах. 

Яшчэ да пачатку акцыі на вуліцах 
Менску можна было ўбачыць аўта-
мабілі з налепкамі акцыі і павязанымі 
на антэны белымі сту жач камі. Белы 
колер, на думку аўта аматараў, паві-
нен сімвалізаваць яднаньне дзеля 
дасягненьня агульнай мэты, а шэры, 
які стужка набудзе праз некалькі 
дзён ад дарожнага бруду, павінен па-
казаць, як беларусы сталі жыць.

"Спыніць дурдом"
Пікет супраць алкагалізму і наркаманіі

саломка. Маладыя людзі раздавалі 
мінакам улёткі з напамінам пра не-
бясьпеку ўжываньня наркотыкаў. У 
якасьці ілюстрацыі сваіх намераў 
яны вылілі ў сьметніцу дзьве бутэлькі 
пладова-ягаднага віна, а таксама 
спалілі насеньне маку.

Як сказаў падчас акцыі лідэр 
"Правага альянсу" Юры Карэтнікаў, 
гэта ўжо трэ цяя ў гэтым годзе спро-
ба прыцягнуць увагу уладаў да пра-
блемы наркатызацыі і алкагалізацыі 

насельніцтва. "Летась мы рабілі кам-
панію па забароне наркатычных су-
месяў для курэньня кшталту "спайс". 
У выніку іх забаранілі, аднак на рын-
ку зьявілася сумесь для курэньня 
"крысталіус". Зараз МУС забараніла і 
яе, аднак ніхто ня ведае, што зьявіцца 
ёй на зьмену, – сказаў Карэтнікаў. – 
Беларуская бюракратычная дзяржа-
ва не падрыхтаваная да тых выклікаў, 
якія кідаюць ёй наркагандляры".

Паводле словаў Юры Карэтніка ва, 
цяпер на буйных рынках Беларусі мож-
на купіць насеньне опійнага маку, якое 
шляхам няхітрых маніпуляцыяў перат-
вараецца ў наркатычны сродак. Між 
тым, адзначыў сп. Карэтнікаў, Беларусь 
падпісала рэзалюцыю ААН аб кантролі 
за міжнародным перамяшчэньнем на-
сеньня опійнага маку: "Гэтая рэзалю-
цыя ў Беларусі фактычна не выконва-
ецца, і адна з мэтаў акцыі – прымусіць 
улады яе прытрымлівацца".

Варта адзначыць, што падчас 
правядзеньня акцыі, якая доўжылася 
прыкладна паўгадзіны, супрацоўні-
каў міліцыі вакол яе заўважана не 
было. Толькі калі акцыя завяршы-
лася, да яе ўдзельнікаў падышоў 
міліцэйскі патруль і пасьля карот-
кай размовы міліцыянеры і пікетчыкі 
разышліся ў розныя бакі. Ніхто ня 
быў затрыманы.

...І аўтамабілісты пратэстуюць

У першы дзень правядзеньня 
акцыі – 1 чэрвеня – арганізатары 
кампаніі перадалі ў Адміністрацыю 
прэзідэнта, а таксама кіраўніцтву 
канцэрну "Белнафтахім" калектыўны 
зварот з просьбай патлумачыць пры-
чыны падаражэньня паліва.

4 чэрвеня ў Беларусі фінішавала 
спантанная акцыя аўтамабілістаў 
"Стоп- бензін", накіраваная супраць 
падвы шэньня цэнаў на паліва. Удзель-
нікі акцыі стваралі штучныя чэргі на 
АЗС, каб прыцягнуць увагу да пра-
блемы дыспрапорцыі паміж цэнамі на 
паліва і заробкамі ў Беларусі.

Сваю акцыю менскія аўтаамата-
ры спла навалі такім чынам, каб міні-
мізаваць перашкоды для тых, хто не 
зьбіраўся браць у ёй удзел. Збор быў 
прызначаны а 18-й гадзіне на ўезьдзе 
ў Менск з боку гарадзенскай трасы. 
Такім чынам, машыны не заміналі 

тым, хто на выходныя ехаў з гораду. 
Ініцыятары акцыі Канстанцін Міхайлаў 
і Арцём Шаркоў запэўнівалі, што 
ўсё гэта было зроблена дзеля таго, 
каб не ствараць нязручнасьцяў для 
аўтамабілістаў, якія ня ўдзельніча-
юць у акцыі. Супрацоўнікаў запраў-
кі загадзя папярэдзілі пра акцыю 
"Стоп- бензін! Мы ня дойныя ка-
ровы". Яны ставіліся з разумень-
нем і гумарам, былі ветлівыя і ніякіх 
перашкодаў пратэстоўцам не чынілі, 
хаця і скардзіліся на стому. Ак-
цыя доўжылася каля гадзіны. Агу-
лам у ёй паўдзельнічала пад сот-
ню аўтамабілістаў. Заправіўшы хто 
адзін, хто два літры паліва, удзельнікі 
акцыі рабілі кола і зноў пад’яжджалі 
на запраўку. Бліжэй да фіналу на 
запраўцы зьявіліся супрацоўнікі ДАІ. 
Пачуўшы ад арганізатараў, што ак-
цыя заканчваецца, яны паводзілі сябе 
карэкт на і ў працэс ня ўмешваліся. 

Менск, 3 чэрвеня 2010 году.

Дырэкцыя мазырскага акцыянер-
нага таварыства "Беларускабель" 
афіцыйна папярэдзіла актывіста 
БНФ, сябра незалежнага прафсаю-
зу РЭП Уладзіміра Целяпуна, што 
працоўны кантракт з ім працягнуты 
ня будзе. Спадар Целяпун толькі 
што вярнуўся на кабельны завод з 
адпачынку: "Выйшаў на працу, і ў 
першы ж дзень мне ўручылі паве-
дамленьне, што кантракт са мною 
ня будзе працягнуты. Наш дырэк-
тар Генадзь Іваноў ужо прыбраў 
двух сваіх намесьнікаў, галоўнага 
інжынера, начальніка юрыдычнай 
службы. Я асабіста замінаю вы-
пускаць няякасную прадукцыю. 
Імкнуся, каб наша прадпрыемства 
падымалася ўгару, выконвала ўказы 
прэзідэнта пра якасьць прадукцыі – 
ён жа абвясьціў сёлетні год годам 
якасьці, а дырэктар ня хоча выкон-
ваць указы". 

Актывіст працаваў на ААТ "Бе-
ларускабель" з 1976 году. Гэта зна-
чыць стаж працы на гэтым прадпры-
емстве набягае прыстойны: 34 гады. 
І за гэты час ніякіх нараканьняў у 
адрас Уладзіміра Целяпуна не было. 
Па накіраваньні прадпрыемства 
адзін з нямногіх скончыў профільны 
інстытут у Ленінградзе і цяпер ачоль-
вае тэхнічны аддзел заводу. А ў 
апошні раз актывісту падаўжалі кан-
тракт на максімальны тэрмін – 5 
гадоў.  Уладзімір – ліквідатар ката-
строфы на Чарнобыльскай АЭС, 
бацька траіх дзяцей. Не спыняе 
стасункі з Партыяй БНФ. На апошніх 
выбарах дэпутатаў у мясцовыя саве-
ты Уладзімір Целяпун балатаваўся ў 
аблсавет ад партыі і ў райсавет шля-
хам збору подпісаў, быў кіраўніком 
ініцыятыўнай групы нашумелага 
салдата-кандыдата ў дэпутаты Фра-
нака Вячоркі.

"Я думаю, што гэты чыньнік 
таксама мае месца. Мае ж афі-
цыйныя ўлёткі на выбарах так і не 
надрукавалі. Яны ня хочуць. каб у ан-
кетах апазіцыйных кандыдатаў зна-
чылася месца працы, а тым больш 
калі яны займаюць значную паса-
ду. Лепей, калі яны будуць "часова 
непрацуючымі". Каб потым казаць у 
наш бок: бачыце, яны нават праца-
ваць ня здольныя", – адзначыў сп. 
Целяпун.

Прававы інсьпектар прафсаю-
зу РЭП Леанід Судаленка лічыць 
выпа дак Уладзіміра Целепуна яскра-
ва выражанай дыскрымінацыяй 
па палітычных матывах. "На жаль, 
практыка паказвае, што ў падоб-
ных пытаньнях суды прымаюць бок 
працадаўцы. Падчас дзеяньня кан-
трактнай сістэмы працаўнікі ніяк не 
абароненыя", – адзначыў Леанід Су-
даленка.

Далучыўся да апазіцыі? 
Страціш працу!..

вы стрэс для вучняў, лічыць зволь-
нены настаўнік: "Мяне выклікалі ў 
аддзел адукацыі Віцебскага раёну 
і сказалі, што больш вы ў нас пра-
цаваць ня будзеце. Хаця я хацеў 
працаваць. Прычына, яны сказалі, 
– малаэфектыўная праца. Хаця па 
іншых прадметах больш эфектыўнай 
працы таксама, здаецца, няма. Мне 
настаўнікі спачувалі. Але ўсе яны – 
таксама людзі залежныя. 

Размова ў аддзеле адукацыі ад-
былася якраз на наступны дзень 
пасьля мясцовых выбараў. Пра гэ-
тыя апошнія выбары ў артыкуле 
"Палітычная паталогія" Сяргей Са-
лодкін напісаў і ў самвыдатаў скай 
газетцы "Покліч волі", якую ён выдае 
накладам 299 асобнікаў за ўласныя 
сродкі: "Я напісаў крытыч ны матэ-
рыял пра нашую загадчыцу аддзелу 
адукацыі, якая ўзначальвала раён-
ную выбарчую камісію. Можа, яшчэ 
звальненьню паспрыяла, што я ня 
быў у афіцыйным прафсаюзе, і яшчэ 
дзьве настаўніцы, гледзячы на мяне, 
падалі заявы на сыход. Бо прафса-
юз не бараніў нашы інтарэсы. Ды-
рэктар мяне выклікаў раней і казаў, 
што гэта можа мець дрэнныя на-
ступствы. І штораз, як я заходзіў 

Свабоднага прафсаюзу Белару-
скага Леанідам Гайшуном. Прычы-
ны завадзкое начальства не тлу-
мачыць. Сам працаўнік лічыць, 
што звольнілі яго за сяброўства ў 
незалежным прафсаюзе. Прабле-
мы з начальствам, заяўляе Леанід 
Гайшун, зьявіліся тры гады таму, 
калі ён выказаў незадавальненьне 
тым, як разьмяркоўваюцца прэміі. 
Абвастрыўся канфлікт акурат тады, 
калі працаўнік уступіў у Свабод-
ны прафсаюз Беларускі. Гэта было 
год таму.

Леанід Гайшун прыйшоў пра-
цаваць на бабруйскі завод трак-
тарных дэталяў і агрэгатаў адра-
зу пасьля школы, у 1972 годзе. Ён 
высокакваліфікаваны наладчык цэ-
хавага абсталяваньня. Да зваль-
неньня рабіў у першым завадзкім 
цэху. Нараканьняў на ягоную працу, 
сьцьвярджае Гайшун, не было.

Звольніць Леаніда Гайшуна па 
сканчэньні тэрміну працоўнага кан-
тракту зьбіраліся яшчэ летась. Тады, 
аднак, гэтага зрабіць ня даў завадзкі 
камітэт Свабоднага прафсаюзу Бе-
ларускага. Пазоў дзеля аднаўленьня 
Леаніда Гайшуна на заводзе ўжо па-
дадзены ў суд.

31 траўня шэрагі беспрацоўных 
папоўніў звольнены настаўнік Сяргей 
Салодкін. Ён выкладаў беларускую 
мову і літаратуру ў сярэдняй шко-
ле ў вёсцы Копці Віцебскага раёну. 
Кантракт з настаўнікам, сябрам АГП, 
скончыўся ў апошні дзень траўня. І 
раённы аддзел адукацыі вырашыў 
яго не працягваць, нават нягле-
дзячы на тое, што сёлета ў спадара 
Салодкіна былі выпускныя класы. 
Цяпер дзеці мусяць здаваць іспыты 
іншаму настаўніку, і гэта дадатко-

у райаддзел, мне казалі: "Не-не, 
вы ня думайце, мы ня бу дзем вас 
перасьледаваць па палітычных 
матывах!" Гэта калі заўважылі 
маю апазіцыйную актыўнасьць на 
мінулых прэзідэнцкіх выбарах. І та-
кое дробнае цкаваньне было ўвесь 
час: то прэмію не дадуць, то яшчэ 
нешта".

Сяргей Салодкін кажа, што спа-
чатку перажываў, а цяпер нават за-
даволены, што яго звольнілі – бо 
цяжка быць залежным ад дзяр-
жаўнай сістэмы, якая ўціскае ча-
лавека як асобу. Затое цяпер, кажа 
ён, можна нічога не баяцца і колькі 
заўгодна займацца палітыкай.

Адміністрацыя бабруйскага за-
воду трактарных дэталяў і агрэгатаў 
не падоўжыла кантракт з сябрам 

Уладзімір ЦЕЛЯПУН і Франак ВЯЧОРКА.

